ՀԻՄՆԱՎՈՐՈՒՄ
«ՈՐՊԵՍ ՆՎԻՐԱՏՎՈՒԹՅՈՒՆ ԳՈՒՅՔ ԸՆԴՈՒՆԵԼՈՒ ԵՎ ԱՄՐԱՑՆԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ

[bookmark: _Hlk189744733]ՀՀ ՏԿԵՆ պետական գույքի կառավարման կոմիտե (այսուհետ՝ Կոմիտե)  է դիմել ՀՀ Շիրակի մարզպետը՝ տեղեկացնելով, որ ՀՀ Շիրակի մարզի «Գյումրու մարզական բարձրագույն վարպետության դպրոց» ՊՈԱԿ–ի (այսուհետ՝ ՊՈԱԿ) հաշվեկշռում գտնվող 2005 թվականին արտադրված «CHEVROLET EXPRESS» մակնիշի 493 SO 45 պետհամարանիշի մարդատար ավտոմեքենան գտնվում է անմխիթար և անսարք վիճակում՝ թափքի ներկը թափվել է և ենթարկվել է կոռոզիայի, չեն գործում արգելակման համակարգն ու փոխանցման տուփը, ավտոմեքենայի գազաբալոնային համակարգի փոխարինման ժամկետը լրանում է 2025 թվականի հունիս ամսին։ Գրությամբ տեղեկացրել է նաև, որ ֆինանսական միջոցների բացակայությամբ պայմանավորված՝ ՊՈԱԿ-ը չունի հնարավորություն ավտոմեքենայի վերանորոգման և հետագա շահագործման, ինչպես նաև հարկային պարտավորությունների կատարման համար, ուստի խնդրելով դիտարկել նշված տրանսպորտային միջոցը ՊՈԱԿ-ի հաշվեկշռից հանելու և Կոմիտեին հանձնելու հարցը։
[bookmark: _Hlk189745780]Հաշվի առնելով վերոգրյալը՝ Կոմիտեի կողմից նախապատրաստվել և շրջանառության մեջ է դրվել «Որպես նվիրատվություն գույք ընդունելու և ամրացնելու մասին» Հայաստանի Հանրապետության կառավարության որոշման նախագիծը՝ համաձայն որի նախատեսվում է ՊՈԱԿ-ի հաշվեկշռում հաշվառված տրանսպորտային միջոցը ամրացնել Կոմիտեին՝ հետագայում օտարելու նպատակով։
ՀՀ կառավարության 18.08.2021թ. թիվ 1363-Ա որոշմամբ սահմանվել է ՀՀ կառավարության 2021-2026թթ. ծրագիրը, որի 6.7 կետով հաստատվել է «Պետական գույքի արդյունավետ կառավարում» բաժինը։ Ծրագրի համաձայն սահմանվել է գույքի արդյունավետ կառավարման, արդյունավետության և գրավչության բարձրացմանը, հաշվառմանը, միասնական բազայի հաշվառմանը, բնակչության սոցիալ-տնտեսական խնդիրների լուծմանն ուղղված մի շարք կատարման ենթակա միջոցառումներ։ «Որպես նվիրատվություն գույք ընդունելու և ամրացնելու մասին» ՀՀ կառավարության որոշման նախագծի ընդունումը բխում է ՀՀ կառավարության 2021-2026թթ. Ծրագրի պահանջներից։
«Որպես նվիրատվություն գույք ընդունելու և ամրացնելու մասին» Հայաստանի Հանրապետության կառավարության որոշման նախագծի ընդունումը Հայաստանի Հանրապետության պետական բյուջեում ծախսերի և եկամուտների էական ավելացում կամ նվազեցում չի առաջացնի:



